
Mzali Othandekayo 
Uyamukelwa kusifundo: Inkathi yokuthunywa kwabaPhostoli 

Lomqulu ukunika umhlahlandlela ofanele wokuba ungasethula kanjani lesi sifundo. 

Ungasilungiselela futhi usethule kanjani lesi sifundo 
Nanka amanye amasu ngezansi wokulungiselela nokwethula lesi sifundo: 

Isinyathelo                                                              Okufanele ukwenze 
 
1. 

 
Finyelela ku Webhusayithi ye-New Apostolic Church ngokufaka noma 
ngokuchofoza kusixhumanisi esilandelayo kusuka ku-WhatsApp: 
https://bit.ly/3NACSSHS 
 

 
2. 

 
Qoqa lezizinsiza zokufunda ezilandelayo ukuze uqiniseke ukuthi usihlomele 
lesisifundo: 
• IBhayibheli 
• Isifundo ngefomethi ye-PDF esivele silungisiwe 
• Incwadi yengane yokusebenzela kanye namapensele, amakhilayoni, njll. 
• I-Vidiyo kiliphi okuyisisiza sokufunda esingezekile / isisiza sokufunda 
ongazikhethela ngokuthanda kwakho 
• Ikhathekizimu yemibuzo nezimpendulo (Ikakhulukazi kulesisifundo sesiQinisiso). 
 
Qaphela: 
 
2.1: Isikhathi esifanele sokuthulwa kwalesisifundo, kungemuva kwenkonzo 
yangeSonto ekuseni, ngokuhambisana nesikhathi sesikole sangeSonto ukuze 
kugcinwe inqubo yesikhathi esijwayelekile. 
2.2: Uyacelwa ukuba ugcine isifundo sibe mfushane uma kunokwenzeka, khumbula 
izinga lokunaka kwezingane zethu (gxila esifundweni) - uyazi kangcono ingane 
yakho! 
 
Isikole sangeSonto ngokuvamile asidluli imizuzu engama-45. 
 
2.3: Lesisifundo silungele ibanga lesiQinisiso 1. 
2.4: Uyacelwa uthinte uThisha wakho wesiQinisiso uma udinga noma yiluphi 
usizo noma uma udinga ezinye izinsizakufunda kulezi ezingenhla. 

 
3. 

 
Khuleka (bheka umkhuleko osekugcineni kwalomqulu) bese ucela uNkulunkulu 
ukuba akusebenzise njengethuluzi ukwethula isifundo ngendlela Yena afuna 
ukuba usethule ngayo. 

  

https://bit.ly/3NACSSHS

Fundisa lesisifundo sesikole sangeSonto ekhaya 
Ungasilungiselela futhi usifundise kanjani lesisifundo 

Siyaqhubeka nokwabelana ngezeluleko ezithile zokuthi ungasilungiselela futhi usifundise kanjani 
lesisifundo: 

Isinyathelo Okufanele ukwenze 
4 Yenza indawo ilungele ukufundisa engenaziphazamiso lapho wena nengane / 

nezingane nisezingeni elifanayo. 
 
Isibonelo: Hlala phansi ocansini noma eduze kwetafula. 
 

 
5 

 
Funda kulesisifundo. Phinda ufunde futhi isifundo ukuze usiqondisise kahle. 
Bukela lesisifundo sevidiyo kiliphu ukuze uthole ukuqonda okungcono 
ngalesisifundo. 
 

 
6 

 
Zenzele amanothi ngamaphuzu abalulekile ongathanda ukuwakhumbula. 
 

 
7 

 
Yazi inhloso yalesisifundo ingane yakho okufanele siyikhumbule. 

 
8 

 
Yethula lesisifundo enganeni yakho noma uyifundele lenandaba uma uthanda. 

 
9 

 
Khombisa ingane yakho ividiyo bese uphinde ubuyekeze incazelo yayo. 

 
10 

 
Khombisa ingane yakho umsebenzi okufanele iwenze encwadini yayo 
yokusebenzela (I Also Want To….) 

 
11 

 
Khuleka, noma ucele ingane yakho ukuba ikhuleke bese uphetha isifundo. 

 

Izinsiza zokufunda ezitholakalayo mayelana nokufundisela ekhaya. 
Nazi ezinye izinsiza zokufunda zokungezelela lesisifundo sibe sezingeni leqophelo: 

1. I-WhatsApp. Xoxani ngesifundo sesiQinisiso -1 nomunye umndeni osifundayo nawo. 

2. Xoxisanani ngesifundo nabanye abazali ukuze uthole ukuchazeleka kahle mayelana nesifundo 
ngaphambi kokuba sifundiswe. 

3. Khululeka ukwenza olwakho ucwaningo ukuze uthole ulwazi olungezekile. 

4. Khuluma noMxhumanisi wesikole sangeSonto webandla lakho noma uThisha wesiKole 
abazimisele ukukusiza.  

Isifundo 

Isihloko  Inkathi yokuthunywa kwabaPhostoli 

Umbhalo 
weBhayibheli 

 Imibhalo yeBhayibheli ebhalwe ngokufingqiwe kwesifundo 
ngezansi 

   
Inhloso yesifundo  Izingane zifunda ngendlela ibandla lamaKristu elakhula ngayo 

ngemuva kokushona kwabaPhostoli bokuqala. 
 

 

Isifundo esifingqiwe: 
Isingeniso 
Ngenkathi uJesu esemhlabeni, wabelana ngecebo likaNkulunkulu lokusindisa isintu. UJesu 
wakwazi ukufinyelela kabantu abambalwa kuphela. Lapho uJesu efa, Yena wabeka isisekelo 
sensindiso sabo bonke abantu. Wathuma abaPhostoli njengamanxusa aKhe: “Ngalokho 
hambani nenze izizwe zonke abafundi” (NgokukaMathewu 28: 19). Nabo ngokufanayo, 
babengeke bafinyelele kubo bonke abantu. 
 
Kuleliviki sibuza lombuzo: “Ingabe kwenzekani ngemuva kokushona komPhostoli wokugcina 
webandla lokuqala na? 
 
OBhishopi babayigunya eliphezulu kakhulu kwezikamoya: 
• Isikhathi esisukela ekufeni komPhostoli wokugcina (cishe ngo-AD 100) kuze kube unyaka 
wama-400 sibizwa ngokuthi inkathi yobuPhostoli yokuqala kubuKristu. 
• OBhishopi bathatha umthwalo wamabandla, bawanakekela, futhi baqhubeka nokusabalalisa 
ivangeli likaJesu. 
• OBhishopi benkathi yangemva kobuPhostoli, babamba imihlangano baxoxa ngezindaba 
zesonto futhi benza izinqumo zokuqinisekisa ubunye bezimfundiso. 
• Basungula imigomo eyisisekelo, njengemfundiso kaZiqu-zintathu, ebalulekile ekukholweni 
kobuKristu: IsiVumo soKholo saseNicaea-Constantinople sabhala inkolelo yobuKristu: 

o Onke amaSonto obuKristu nemiphakathi bayakholelwa kuNkulunkulu oZiqu-zintathu. 
o Bayakholelwa kuNkulunkulu uYise, uNkulunkulu iNdodana nakuNkulunkulu uMoya 

oNgcwele. 
o Bayakholelwa kwiBandla elilodwa eliNgcwele lomhlaba wonke [lamakhatholika] 

nelabaphostoli. 
 

Ukushushiswa kwamaKristu: 
• Ababusi baseRoma ngaleso sikhathi babegxila kakhulu enkolweni ngoba lokhu kwakusiza 
ekuqiniseni imibuso yabo. 
• Impumelelo yepolitiki yamaRoma yayixhomeke kubantu abakhonza onkulunkulu 
abahlukahlukene (izithixo). Kwakuyindlela yokulawula ukucabanga kwabantu. 
• AmaKristu nokho, ngenxa yokuqiniseka kokholo lwawo (okungukuthi uNkulunkulu ophilayo 
nguYena kuphela onguNkulunkulu) banqaba ukwamukela onkulunkulu bamahedeni. 
• AmaKristu amaningi abulawa ngesihluku (ngokubethelwa esiphambanweni, njengokudla 
okuphilayo kwezilwane ezinkundleni, noma ashiswa njengamathoshi aphilayo) ngoba 
engafuni ukukhonza umbusi noma onkulunkulu bakhe. 
• Abanye bahlekwa usulu futhi badelelwa ngabantu abakanye nabo. 

Impi yokholo nokuqiniseka kokholo. 
• Ngokwehlukile nokho ngesikhathi esafundiswa ngaso ngesikhathi sanamuhla, siphila ezweni 
lapho khona sinenkululeko yenkolo. Kodwa-ke, kukhona amazwe lapho amaKristu 
ashushiswa futhi abulawa khona. 
 
      Ingabe uke wahlekwa usulu yini ngenxa yokholo lwakho na? 
 
• Ngezinye izikhathi sizithola sisezimweni ezidinga ukuthi sikwenze kucace ukuthi simi 
ngakuphi ngokwenkolo futhi silivume ukholo lwethu. 
• Ukuvuma ukholo lwethu kungaholela ezingxabanweni - kungenzeka ukuthi wakuzwa lokhu 
esikoleni noma ezimweni zomphakathi - mhlawumbe ukucindezela kontanga! 

o Naphezu kwakho konke lokho, sifuna ngaso sonke isikhathi ukuvuma ukholo lwethu 
kalula. 

• Njengabantwana bakaNkulunkulu, singaqiniseka ukuthi uBaba wethu oseZulwini uzosimela. 
• Akudingeki sesabe muntu. Ku-NgokukaMathewu 10: 32: “Ngalokho-ke yilowo nalowo 
oyakungivuma phambi kwabantu, naMi ngiyakumvuma phambi kukaBaba osezulwini.” 
 

 

Ingabe sisho ukuthini lesisifundo kithina namhlanje na? 
• UJesu wembula uhlelo lukaNkulunkulu lwensindiso futhi ngokufa kwaKhe wasungula 
ikusasa lethu naYe kanye noBaba wethu osezulwini. 
• AbaPhostoli bangaleso sikhathi baqhubeka nokufundisa nokulungiselela amaKristu ikusasa 
noNkulunkulu. 
• Izimpilo zamaKristu amaningi zashintsha ngenxa yemfundiso kaJesu, kunjalo nanamuhla. 
• AmaKristu amaningi ashushiswa futhi abulawa ngenxa yezinkolelo zawo ngaleso sikhathi. 
• Ngifuna ukuvuma nokuphila ngokukholwa kwami futhi ngingasabi ukugconwa noma 
ukwaliwa ngabanye. (abashushiswayo) 
 

 

Lena yimibuzo nezimpendulo eNcwadini-yokusebenzela: 
1. Ingabe kuze kwaba nini emva kokufa kukaJesu, lapho abaPhostoli baqhubeka 
nokuhola amaKristu na? 
Impendulo: Asisazi isikhathi esiqondile kepha sekuyiminyaka engama-100 emva kokuzalwa 
kukaJesu 
 
2. Ingabe kwenzekani emva kokushona kwabaPhostoli na? 
Impendulo: OBhishopi esontweni ngaleso sikhathi bathatha imithwalo yenqubo yebandla 
ngezikamoya nezokukhonza. Kepha kubalulekile ukuthi wazi ukuthi yize abaPhostoli 
bangaleso sikhathi bafa, inkonzo ayizange ife. Phakathi nonyaka, uzofunda kabanzi 
ngomsebenzi wesikhonzo sobuPhostoli esikhathini sethu. 
 
3. Ingabe abantu bashushiswa kanjani ngaleso sikhathi na? 
Impendulo: AmaKristu abulawa ngonya (ngokubethelwa esiphambanweni, njengokudla 
okuphilayo kwezilwane ezinkundleni, noma bashiswa njengamathoshi aphilayo). 
 
4. Ingabe ngubani owayalela lokhu kushushiswa na? 
Impendulo: Ikakhulukazi ababusi baseRoma. Uma ufuna ukwazi, cwaninga ababusi 
abalandelayo: uNero, uConstantine, uTheodosius, uDecius, uDomitian noDiocletian. 

5. Ingabe kunzima yini ukuqonda ukuthi abantu bangakulungela yini ukufela izinkolelo 
zabo na? 
Impendulo: Yebo, umuzwa wethu wokuphila unamandla futhi singenza noma yini ukuze 
siphile, size siqambe amanga ngento ebalulekile njengezinkolelo zethu. Kepha, uma sikubona 
kumongo wesikhathi, kunemicimbi eminingi eyenzekile esisiza ukuthi sibe nengqondo.  
 
Indodana kaNkulunkulu iguqule umhlaba ngezindlela ezingenakulinganiswa. UJesu wasakaza 
ivangeli kuwo wonke umuntu. Abantu abamukela imfundiso nezimiso zikaKristu banakwa. 
Lawa maKristu aphathana ngendlela efanayo kungakhathalekile ukuthi unjani emphakathini, 
noma ngabe bacebile noma bampofu, bangamakhosi noma bayizigqila.  
 
Wonke umuntu ebandleni wayelingana. Lokhu kwaheha abantu abaningi abajwayelekile. 
Ukuvuma inkolo kwamaKristu ngokungesabi kwenza abanye bazibuze ngamandla nethemba 
eliphefumulelwe kulawa maKristu. AmaKristu ayekulungele ukufela ukholo lwabo. 
 

 

UMkhuleko kaBaba noMama ngaphambi kwesifundo: 

Nkulunkulu othandekayo, ngiyakubonga ngalolusuku 

Busisa bonke abazali nezingane 

Sengathi singabuzwa ubukhona baKho 

Busisa isifundo esizoba naso 

Sicela usifundise ukukukhonza 

Futhi usisize ukwenza intando yaKho 

Ukuze sikhule sisondele kuWe 

Thumela uJesu azosilanda 

Futhi kwangathi singalungela ukuhlangana naYe 

Amen 

 

 

 

 

 

 

 

 

 


